
V.2 ОПИС НА УПРАВУВАЊЕТО СО ЦВРСТ И ТЕЧЕН ОТПАД 
ВО ИНСТАЛАЦИЈАТА 

Основното количество отпад (освен рудничкиот и флотацискиот) 
во Бучим го чинат искористените гуми од дамперите, оштетените 
или искористени транспортни ленти, метални елементи од 
системите за дробење и сеење, метална и пластична амбалажа, 
отпадно масло, комунален отпад и градежен шут. 

Дополнување: Отпадите што се создаваат со работата на 
инсталацијата се дадени во табела V.1 и V.2 Комплетна 
идентификација и класификација на сите отпади, заедно со 
деталите околу постапувањето со нив ќе биде направено во 
рамките на Програмата за управување со отпад на операторот 
ДПТУ Бучим Радовиш. 

Согласно барањата на законодавствтото за управување со 
отпад, операторот назначи лице одговорно за постапување со 
својот отпад. Лицето одговорно за прашања поврзани со 
животната средина воедно е управител со отпад. Во додаток 3 
е даден сертификатот за положен стручен испит за управител 
со отпад. 

Од поднесувањето на првата верзија на ИСКЗ барањето, 
операторот спроведе низа на активности за расчистување на 
отпадите на локацијата, организирање на нови места, 
отстранување на акумулираните количества отпад и сл. За 
таа цел, операторот склучи неколку договори за превземање на 
отпади со соодветни и лиценцирани надворешни фирми за 
управување со отпад (договорите се дадени во Додаток 2). 
Дополнително, операторот отпочна активности (подготовка 
на техничка документација) за изградба на соодветни локации 
за складирање на отпади кои може да имаа влијание врз 
животната средина.  

Отпадот создаден во инсталацијата се складира на 11 
организирани места, во зависност од видот на отпадот. 

Согласно измените на подзаконските акти за регулирање на 
местата за складирање на отпад, операторот врши редовен 
преглед и верификација на колската вага за мерење на отпад. 
Во додаток 4 е даден сертификат за мерилото и записникот за 
преглед и верификација од надлежната институција. 

Отпад од пакување (буриња) од HCl i HNO3 веќе не се создава во 
инсталацијата, бидејќи истите сега се набавуваат во повратна 
амбалажа која по искористувањето се враќа на добавувачот.  

Новата сопственичка и раководна структура во Бучим затече 
значителен неред во постапувањето со отпадните материјали и се 
обидува за најкус можен рок да го организира постапувањето, така 
што ќе ги сведе на минимум потенцијалните влијанија врз 
пределот, почвите и подземните води. 

Камен од нерастворена вар - се работи за камен кој делумно 
ЦаО, а делумно е ЦаЦо3 (варовник) или пак се работи за целосно 
недопечен варовник. Се појавува во различен гранулометриски 
состав од најситен песок до камен камен со големина од 4-5 цм. 
Се одлага на отворено до варната постројка, а бидејќи овој 
материјал при подолг контакт со вода дава базна реакција дел од 
овој  отпаден камен се нанесува по течението на дренажните води 
кои се со кисела реакција (рН околу 3-4) за да дојде до 
неутрализација на ваквата вода. 

Метални буриња од флотациските реагенси по целосно 
искористување на агенсите, се перат со вода. Бидејќи агенсите се 
растворливи во вода, бурињата во чиста состојба како безопасен 
отпад се складираат на отворено на позиција “3”.  Бурињата се 
превземаат како метален неопасен отпад од страна на 
надворешни фирми. 

Останатите метални буриња, како искористена метална 
амбалажа, како неопасен отпад се складираат на отворено (место 
“3”). 

Отпадни метални буриња од масло се користат за собирање на 
отпадното масло, додека преостанатите затворени се чуваат на 
две локации, “8” и”2”, празни или со отпадно масло. 

Оние што не може да бидат искористени или се вишок, ќе бидат 
вратени на добавувачот согласно можноста дадена во Законот за 
пакување и отпад од пакување (член 18). 

Слика В.1 Едно од местата на одлагање на метални буриња 
(сликата е отстранета бидејќи не ја отсликува вистинската 
ситуација на теренот) 

Отпадна гумена лента - дел од отпадната гумена лента се 
користи за други потреби како на пример за завеси на 

транспортниот систем и сл., а остатокот се одлага на отворено 
одлагалиште, место означено “5”. Првобитната намена на 
гумената лента е исклучиво за пренос на руда, односно немало 
контакт со опасни материи. Поради високиот квалитет, тешко е да 
се најде откупувач. Се бара конечно решение за превземање. 

Челични облоги од млин - после демонтирањето од млиновите, 
се складираат во млинскиот  подрум, се редат на палети и оттаму 
ги презема друга фирма која ги откупува како отпаден метал. 
Постои договор за нивно превземање.  

Челичните облоги од дробилки - после демонтирањето, тие се 
одлагаат на отворено одлагалиште (место “5”) од каде ги презема 
надворешно лице како отпаден метал - Филком (договор во 
додаток). 

Пластичниот сегмент - откако ќе се скине (оштети) се заменува 
со нов, а оштетениот се одлага на отворено одлагалиште. (место 
“5”).  

Гумениот сегмент - откако ќе се скине (оштети) се заменува со 
нов, а оштетениот се одлага на отворено одлагалиште. (место “5”) 

Отпадниот метал - се добива при замена на метални цевководи, 
метални машински делови од метални конструкции и сл.. Се 
одлага на отворено складиште (место “5”) од каде го презема 
надворешно лице на кој се продава како отпаден метал. Овој 
метален отпад претходно немал контакт со опасни материи.  

Друг отпаден метал се склади на отворена локација со ознака “1”. 
Тука се складира метал со поврзан со работата на Флотација, како 
на пример отпаден лим, мангански челик (облоги на млинови). 

Друго место за складирање на металент отпад е локацијата со 
ознака “11”, каде што се скалдираат метални отпади поврзани со 
активностите на површинскиот коп, како на пример отпадни 
метални јажиња, отпаден лим, отпаден челик, отпаден мангански 
челик. 

Отпадниот метал се превзема од страна на надворешна 
лиценцирана компанија – Филком (договор во додаток). 

Отпадната ризла - излегува надвор од млиновите како најжилав 
материјал кој не се сомелил. Се собира во количка и се исфрла 
надвор веднаш до зградата на флотација, од каде се товари на 

камион и се користи за порамнување на патишта, насипи и сл.  
Гранулацијата на оваа ризла е следна: 

+25мм - 3.96% 
+15мм - 31.44% 
+12.7мм - 36.63% 
+10мм - 17.33% 
+6.6мм - 8.66% 
+3.3мм - 1.73% 
 -3.3мм - 0.25% 
 
Отпадни гуми - отпадните дамперски гуми се одлагаат на посебно 
место, означено “6” на картата.  
 

 

Слика V.2 Место за одлагање на отпадни гуми 

Отпадно масло - отпадното масло привремено се чува во буриња 
на две места на локацијата, “8” и”2”. Бурињата се затворени и се 
наоѓаат на тампонирана подлога, се до обезбедување на 
соодветен склад за таа немане. Неколку пати годишно, отпадното 
масло се превзема од страна на надворешна фирма, за што 
постои договор за превземање – Технопродукт (дадено во 
додаток).  

Во дворот пред машинската работилница се стационирани 
сервисни канали, каде што се врши менување на мазива и масти 
на опремата. При менувањето отпадните масла се складираат во 
празни буриња и се транспортираат на складиштето за 
искористени компоненти. Вишокот што се растура во каналскиот 
дел се складира во обезмастувачи, кои се со капацитет од 4.8 м3, 
каде што се врши повремено испуштање на водата по настанатиот 
хемиски процес на одвојување на мастите. По одвојувањето 
мастите се транспортираат со помош на пумпа во складишниот 
простор. Целокупниот објект е опремен со санитарен јазол, со 
одвод на фекалиите во септичка јама со попивателен бунар. 
 
Дополнување: Согласно законските обврски посред Законот за 
управување со отпад, операторот на инсталацијата 
операторот отпочна активности (подготовка на техничка 
документација) за изградба на соодветни локации за складирање 
на отпади кои може да имаа влијание врз животната средина. 
На две локации ќе бидат изработени складови за складирање на 
отпадно масло, отпадни филтри, отпадни буриња од масло и 
друг опасен отпад создаден во инсталацијата. Складовите ќе 
бидат изградени и уредени според барањата на 
законодавството – оградени, со непропустлива подлога и 
останата неопходна инфраструктура. Се очекува складовите 
да бидат завршени и пуштени во употреба оваа 2013 година. 
 
Отпадно транформаторско масло 
Отпадното трансформаторско масло се складира во 2 тонска 
цистерна лоцирана во 110 V станица. Маслото се превзема од 
страна на Раде Кончар каде истото се рециклира, по што се враќа 
на повторна употреба во Бучим. 
 
ПХБ масло– сервисирањето на уредите што користеле ПХБ 
масло се врши во специјализираниот погон на Раде Кончар, за 
што има уредени договорни односи (договор во додаток).  Во 
рамките на погонот на Раде Кончар, уредите се деконтаминираат 
од ПХБ остатоци, а ПХБ маслото се третира до дозволени граници 
на ПХБ содржина.  
 
Отпадни филтри за масло - отпадните филтри за масла и воздух 
привремено се складираат на две локации во близина на 
коповското јаловиште (место “9” и “10”). Филтрите се складираат 
во затворени метални буриња. Се бара конечно решение за 
превземање. 
 

Отпадни филтри за воздух – се складираат како неопасен отпад 
на локација со ознака “10”.  Околу 100 парчиња се создаваат во 
текот на годината. Превземање ..? 

Отпадно филтер платно - Отпадното филтер платно се чува на 
земја, на локација во непосредна близина на флотациското 
одлагалиште (место “4”). Се бара конечно решение за 
превземање. 
 
Отпадни акумулатори - Отпадните акумулатори се чуваат во 
сервисната работилница (електро дел), во склоп на површинскиот 
коп. Тие се чуваат во затворена, проветрена просторија на 
бетонска подлога. Се превземаат од страна на надворешна 
лиценцирана компанија – Ивал трејд (договор во додаток). 
 
Дополнување: 
Комунален отпад – До 2010 година, овој отпад се депонираше на 
место во рамките на локацијата на инсталацијата, на несоодветен 
начин. Во 2010 година, операторот склучи договор за превземање 
на комуналниот отпад со јавното комунално претпријатие од 
Радовиш – ЈП Плаваја и беа обезбедени 11 контејнери за 
комунален отпад (1,1 m3). Локацијата на поранешното 
одлагалиште е компактирано, посипано со гранулат, порамнето и 
на тоа место е подигнато плато. 

ЛОКАЦИИ НА ОТПАДИТЕ ВО БУЧИМ 
 

Во изминатиот период (од поднесувањето на првата верзија на 
барањето 2008 година), операторот спроведе низа на 
активности за расчистување на отпадите на локацијата, 
организирање на нови места, отстранување на акумулираните 
количества отпад и сл. Како резултат на тие активности, 
огромни количества на отпад се отстранети од локацијата на 
инсталацијата, уредени се 11 места за складирање на отпад. 
Активностите тековно продолжуваат да се одвиваат. 
 
Локациите за складирање се дадени на карта приложена во 
додаток 1. Сите 11 локации уредени, поглогата е тампонирана 
со ризла. Дополнително, отпочнат процес на подготовка за 
градба на два склада за опасен отпад. 
 
Локациите за складирање се поставени и уредени така да може 
организациски да ги опслужат потребите на целата 
инсталација,а воедно поблиску до изворите на создавање.  
 
Еден дел од нив се лоцирани на потегот на Флотација: 
 
- Склад за метален отпад, означено со “1” на картата дадена 

во додаток 1, 
- Склад за отпадни буриња со масти и масла, означено со “2” 
- Склад за отпадни металми буриња, означено со “3” 
- Склад за отпадна пластика и лента, означено со “4” 
- Склад за отпаден метал и отпадна лента, означено со “5” 
 

Другиот дел од складовите се лоцирани поблиску до рудничкото 
јаловиште, според местото на создавање на отпадните: 

 
- Склад за отпадни гуми, означено со “6” 
- Склад за отпадни буриња, означено со “7” 
- Склад за отпадни масла, означено со “8” 
- Склад за отпадни филтри од масло, означено со “9” 
- Склад за отпадни воздушни филтри, означено со “10” 
- Склад за отпаден метал, означено со “11” 
 

Локациите на местата на складирање се дадени на мапа во Додаток 
1. 

ДОДАТОЦИ 
 
Измени: Изоставени се двете карти за локациите на местата на складирање на 
отпади, бидејќи истите не ја отсликуваат новата состојба на теренот. 
 
Дополнување: Додадена е ажурирана карта на локациите на места за 
складирање на отпади и договори за превземање на отпад. Дополнително, во 
додаток е даден серификатот за управител за отпад за лицето задолжено за 
прашање од областа на животната средина. 

Додаток 1 Карта на локации за складирање на отпад 

 



Ников Консалтинг ДООЕЛ 
Барање дозвола за усогласување со оперативен план 
ДПТУ БУЧИМ ДООЕЛ, Радовиш  
Додаток V.2                                                                                                 Страница 12 од 27 

Легенда кој картата на локации за складирање на отпад 
 

1. Склад за отпаден метал -  
2. Склад за отпадни масти и масла 
3. Склад за отпадни метални буриња - флотација 
4. Склад за отпадни пластика и лента 
5. Склад за отпаден метал и отпадна лента 
6. Склад за отпадни гуми 
7. Склад за отпадни буриња 
8. Склад за отпадни масла 
9. Склад за филтри од масла 
10. Склад за воздушни филтри 
11. Склад за отпаден метал 

Додаток 2 Договори за превземање на отпад 

Отпадни масла 

Комунален отпад 

Отпадни акумулатори 

ПЕТ, ХДПЕ, ПП 

Отпадно железо 

ПХБ масла 

Додаток 3 Уверение за положен испит за управител со отпад 

 



Ников Консалтинг ДООЕЛ 
Барање дозвола за усогласување со оперативен план 
ДПТУ БУЧИМ ДООЕЛ, Радовиш  
Додаток V.2                                                                                                 Страница 26 од 27 

Додаток 4 Сертификат за верификација на мерило – колска вага 

Записник за преглед и верификација на мерило 

 


